
Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

© ТестМастер, Факултет организационих наука, Универзитет у Београду



UPUTSTVO ZA RAD

• Test sadrži 20 zadataka, koje treba riješiti za 120 minuta.
• Piši čitko, latiničnim slovima, vodeći računa da tvoji odgovori budu razumljivi, ali i gramatički i pravopisno
ispravni.
• Kada rješavaš zadatke u kojima se od tebe očekuje da nešto dopišeš, uvijek se koristi punim nazivima; skraćenice
nisu dozvoljene (npr. treba pisati imenica, a ne im., ili lokativ, a ne lok. i slično).
• Popuni test plavom hemijskom olovkom (tokom rada možeš se koristiti grafitnom olovkom i gumicom).
• Odgovor koji je napisan samo grafitnom, crnom hemijskom ili „piši-briši“ olovkom neće biti priznat.
• U zadacima sa ponuđenim odgovorima neće biti priznati prepravljani odgovori.
• U zadacima sa ponuđenim odgovorima, u kojima je samo jedan tačan odgovor, dobijaš 0 bodova ukoliko pored
tačnog odgovora označiš i neki netačan.
Obrati pažnju da se zadaci razlikuju po načinu na koji trebaš dati odgovor.

• Nemoj ništa upisivati na QR kodove ( ), koji se nalaze na svakoj strani testa.
• Obrati pažnju da se zadaci razlikuju po načinu na koji trebaš dati odgovor.

U nekim zadacima izabrat ćeš tačan odgovor tako što ćeš obojiti odgovarajući kružić. U zadacima u kojima postoji 
više tačnih odgovora potrebno je obojiti više kružića. Vodi računa da kružić bude obojen; mora biti obojen jer će ti 
samo tako odgovor biti priznat.

• Ako završiš ranije, predaj test i tiho izađi.

Želimo ti mnogo uspjeha na ispitu!

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

ZAVRŠNI ISPIT NA KRAJU OSNOVNOG OBRAZOVANJA I ODGOJA

TEST
BOSANSKI JEZIK I KNJIŽEVNOST

- 1 -

1. Pažljivo pročitaj date primjere. Odredi koja je glasovna promjena izvršena u njima.

lonac – lonci
sestre – sestara
pisma – pisama

Oboj kružić ispred naziva glasovne promjene koja je izvršena u datim primjerima.

jotovanje prelazak l u o nepostojano a

2. Pažljivo pročitaj dati odlomak iz bajke Zlatoruni Ahmeta Hromadžića. Obrati pažnju na podvučenu riječ. Odredi kojoj
vrsti riječi pripada.

Nije teško zamisliti kako je bilo lijepo u toj planini jer su zlatoruna stada imala sve što im je bilo potrebno. Pila su bistru
izvorsku vodu, pasla su slatku, rosnu i negaženu travu. Mogla su da biraju jer vode nikad nije nestajalo i trave nije
nestajalo.

Oboj kružić ispred tačnog naziva vrste riječi kojoj pripada markirana riječ.

prijedlog pomoćni glagol prilog

3. Pažljivo pročitaj datu rečenicu. Odredi službu riječi u rečenici.

Dječaci su ushićeno razgovarali o izletu.

Oboj odgovarajuće kružiće tako da povežeš rečenične članove sa odgovarajućim primjerom. Vodi računa da u jednoj
koloni obojiš samo jedan kružić.

Dječaci

ushićeno

su razgovarali

o izletu

subjekt predikat objekt priloška odredba za 
način

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

_______________________________________________
                       Потпис дежурног наставника

4. Pažljivo pročitaj datu rečenicu i obrati pažnju na podvučenu riječ.

Napolju je bilo hladno i sivo.

Oboj kružić ispred odgovarajuće riječi koja bi bila antonim podvučenoj riječi.

toplo 

prohladno

studeno

tmurno

5. Prisjeti se podjele suglasnika prema mjestu tvorbe. 
Pažljivo pročitaj rečenicu i odredi kojoj vrsti suglasnika prema mjestu tvorbe pripadaju označeni suglasnici.

Toga dana zumbuli su cvjetali.

Oboj kružić ispred tačnog naziva vrste suglasnika.

nadzubni zadnjonepčani zubni

6. Pažljivo pročitaj rečenice i odredi koji su glagolski oblici podvučeni u njima.

Napiši nazive podvučenih glagoskih oblika:

a) Mi smo znali šta  je planina. _____________________

b) Ja bih učila danas, ali mi je potrebna motivacija. _____________________

7. Pažljivo pročitaj datu rečenicu. Obrati pažnju na podvučenu riječ.
Odredi joj padež i značenje.

Išli smo djedu u posjetu.

Oboj kružić ispred tačnog odgovora:

padež: dativ; značenje: usmjerenost – pravac kretanja

padež: dativ; značenje: usmjerenost – cilj kretanja

padež: dativ; značenje: namjena

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

8. Pročitaj odlomak iz romana Envera Čolakovića i odgovori na zahtjev ispod teksta.

Meazalah! Ne govori tako. Uto zakuca na vratima Omeragin sluga Zajko, a Alija i pokraj Hasan-dedina negodovanja 
izađe, te preuze jelo. Kada je u polumračnu sobicu unio hranu i počeo je na pećici razmještati, dedu zanesoše mirisi fine 
pite bureka, krasnoga zerdeta i kadaifa... Primjećujući izraz gladi i pohlepe na ispijenom licu bolesnikovu, Alija je 
požurio da mu do dušeka namjesti staru i već na nekoliko mjesta slomljenu siniju. Kad je sve priredio, pozva dedu da 
sjedne i jede. 
– Jok ja! Ja neću otrova! Podigni me malo s ležaja, ne mogu sam. Uh, što mi u leđa sijeva... Da nije od tog otrovnog 
miruha?
 – Ama pobogu, dedo! Ja li jedi, ja li da skolim.
Lukave dedine očice premjeraše Aliju i onda se slavodobitno, u nekoj zlobnoj nakani, nakašlja, pa skoro vičućim glasom 
reče:
– Jedi ti! Na!... truj se!

Oboj kružić ispred tačnog naziva romana.

Karabeg Legenda o Ali-paši Tuturuza i Šeh Meco

9. Pažljivo pročitaj stihove iz narodne pjesme Mila majko, šalji me na vodu. Prepoznaj koja stilska figura je uočljiva u 
dijalogu.

„Oj, Mjeseče, tako ti mladine,
ti obasjavaš brda i doline!
Daj mi reci da l’ me dragi želi,
Da li se mome dolasku veseli?“
„Oj, djevojko, ti si puna čara,
al’ tebe dragi kraj izvora vara!“

Oboji kružić ispred tačnog odgovora:  

onomatopeja personifikacija slavenska antiteza

10. Pročitaj odlomak iz priče Tri lica moga oca Rize Džafića.
Uoči na koji način je dječak doživljavao oca koji je radio težak posao. 

Često sam pokušavao shvatiti koje je bilo pravo lice moga oca. A imao je tri: jedno, kad je radio neki težak posao; drugo, 
za nas u kući; a treće, samo za sebe. Pokazivalo se kad je otac bio sam. Vidjećete! 
Kad je radio neki posao, moj otac je bio snažan div koji je sve podređivao svojoj volji i snazi. Kad je orao, rasipao je oko 
sebe zemlju, pa je ona prštala i otvarala duboke prolaze krupnom oraču. Kad je kosio, bacao je visoko otkose i oblaci 
trave su letjeli oko njega kao nemirni slapovi, pa se ravnomjerno slagali iza njegovih leđa. A kad je cijepao drva, prštalo 
je iverje kao nemirne osice i letjelo daleko oko klade, dok je gomila iscijepanog drveća rasla pored oca i zaklanjala vidik. 
Kad je radio neki težak posao, kao da je pred sobom imao moćnog protivnika kog je trebalo potpuno savladati. Bio je 
čitavo vrijeme rada napet i napregnut, pa bi tek navečer popustilo njegovo tijelo kao opuštene strune i vratilo se u 
svakodnevni, pogureni položaj.

Oboj kružić ispred tačne tvrdnja.

Dječak je doživljavao oca kao snažnog diva koji je uporno i spretno obavljao svoj posao.

Dječak je doživljavao oca kao slabašnog i povijenog starca koji je jedva obavljao svoj posao.

Dječak je doživljavao oca kao nemarnog čovjeka koji je lijeno obavljao svoj posao.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

                       Потпис дежурног наставника

11. Pažljivo pročitaj odlomak iz književnog djela Ramiza Muhameda Abdagića i odredi mu književni rod.

Najčovica: Ja sam… Pa, ja sam mislila dobro da učinim Ramizi… Hasan bi je najzad ostavio.
Ćama: Tako se dobro ne čini, k’o što si ga ti učinila.
Ramiza: Vidjela sam ja koliko ti meni dobro želiš. Tek nisam mami šćela da učinim nažao, jer te je ona držala na mjesto 
sestre.
Belkisa: Evo kako je dobro ona željela da učini, zdogovorila se sa moijem babom da prevari Ramizu i da je prevede za 
Azema, Huzeiraginog najamnika. Da kaže Ramizi kako je napolju, čeka Hasan da je povede svojoj kući, a ono da bude 
Azem i da je on uzme. Poslije veli, ona se ne more natrag vrnut, da joj ne bi bruka pucala po Sjenici, te će ostati za 
Azema.

Dopuni rečenicu tačnim odgovorom.

Književno djelo Ramiza Muhameda Abdagića pripada književnom rodu _____________________ .

12. Pročitaj odlomak iz novele Činovnikova smrt Antona Pavloviča Čehova, zatim odgovori na zahtjev ispod teksta.

Kihnuo, kao što vidite. Kihati nije zabranjeno nikome i nigdje. Kihaju i prosti ljudi, i šefovi policije, a ponekad čak i tajni 
savjetnici. Svi kihaju. Červjakov se nimalo ne zbuni, nego se ubrisa maramicom i kao vaspitan čovjek pogleda oko sebe: 
da slučajno nije koga uznemirio svojim kihanjem! Ali tada se već zbuni, jer vidje kako starčić koji je sjedio ispred njega, 
u prvom redu fotelja, brižljivo otire rukavicom svoju ćelu i vrat i nešto gunđa. A u starčiću prepoznade civilnog generala 
Brižalova, koji je služio u ministarstvu saobraćaja. „Poprskao sam ga!” pomisli Červjakov. „Nije moj starješina, tuđ je, 
ali ipak nije zgodno. Treba se izviniti.“, pogleda na generala. 

Na osnovu pročitanog teksta odredi oblik kazivanja u odlomku. 

Oboj kružić ispred tačnog odgovora.                              

dijalog

unutarnji monolog      

deskripcija

13. Pažljivo pročitaj sljedeći tekst i odredi kom graničnom književnom žanru pripada (književnonaučnoj vrsti). 

Dževad Karahasan rođen je 1953. godine u Duvnu. Diplomirao je komparatistiku i teatrologiju na Filozofskom fakultetu 
u Sarajevu, doktorirao tezom Dramaturški modeli u Glembajevskom ciklusu Miroslava Krleže. 
Objavio je: romane Istočni diwan, Šahrijarov prsten, Sara i Serafina, Noćno vijeće, Što pepeo priča; knjige pripovjedaka 
Kraljevske legende, Izvještaji iz tamnog vilajeta, Kuća za umorne; knjige eseja O jeziku i strahu, Dnevnik selidbe, Knjiga 
vrtova, Die Schatten der Städte; drame Kralju ipak ne sviđa se gluma, Misionari, Koncert ptica. 

Oboj kružić ispred naziva graničnog književnog žanra kome tekst pripada.

autobiografija biografija ljetopis

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

14. Pažljivo pročitaj odlomak iz pjesme koja pripada širokom opusu književnosti na orijentalnim jezicima. Na osnovu forme i 
stilskih karakteristika prepoznaj kojoj vrsti pripada.

Ko bi mog’o opjevati redom 
sve ljepote divnoga Mostara? 
Zar se čudiš, srce, što ga ljubim
sa ljubavlju sinovskoga žara?

O, ne ima na ovome sv’jetu, 
ako nema sred bajnoga raja, 
bistre vode i svježega zraka, 
što čovjeka sa zdravljem opaja! 

Ko ga gleda, život mu se mladi, 
a duša mu u nasladi pliva. 
Svaki kraj mu i svako mjestance, 
zadivljene oči podraživa. 

Oboj kružić ispred tačnog naziva vrste kojoj pripada pjesma.

gazel

mesnevija

kasida

15. Pažljivo pročitaj tekst pa ogovori na zahtjev ispod njega.

Neki jezici imaju padeže, a neki ne. Naš jezik ima sedam padeža jednine i množine, što znači da se od jedne riječi i 
njenog oblika u množini može napraviti četrnaest različitih padežnih oblika. Ima jezika koji imaju čak šezdeset i četiri 
padeža. 
Kada se pišu padežne oznake, iza njih se ne piše tačka. Tako nije pravilno N. čovjek, G. čovjeka… već bi trebalo biti N 
čovjek, G čovjeka.
Iza padežnih oznaka može se pisati dvotačka: N: čovjek, G: čovjeka.
Trebalo bi paziti na pravilnu upotrebu riječi u određenim padežima. Mnogo se griješi prilikom razlikovanja dativa i 
lokativa jer se zaboravlja da lokativ uvijek dolazi s prijedlozima, a često se pogriješi i u instrumentalu pa učenik zna reći 
„da ide kući s autobusom“ umjesto autobusom, što bi značilo da pješači naporedo s autobusom umjesto da se vozi njim, 
odnosno da sjedi u njemu.

Oboj kružiće ispred tačnih tvrdnji koje direktno ili indirektno pronalaziš u tekstu.

Svi jezici imaju isti broj padeža.

Iza padežnih oznaka se ne piše tačka.

Iza padežnih oznaka se može pisati dvotačka.

Ispravno je reći: ,,Idem kući autobusom.“

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

16. Pažljivo pročitaj dati odlomak. Prisjeti se teksta Majstorija Advana Hozića, pa pokušaj prepoznati glavnu ideju u 
odlomku.

  Iz posljednje klupe do prozora digao se najviši učenik. Ustao je pognuto, lijeno, umorno, opušteno, tužno, jadno, kao 
najteži bolesnik na svijetu. Svi ostali su se kao po komandi okrenuli da ga vide. Andrija Suknar, zvani Suk, bio je u neku 
ruku razredni šef, glavni za svađe i tuče s drugim razredima, majstor nad majstorima za sve osim za učenje. 
  Suknar je skoro stenjući vukao noge između klupa, idući prema tabli, a po njemu su pljuštali pogledi. U tim pogledima 
bilo je mnoštvo pitanja. Šta je to sa Sukom, što se tako predvostručio i presamitio kao da je prebijen? Kakvu sad 
majstoriju sprema Golubu? (Golub je ime nastavnika.) Mangupčina jedna, pretvara se kao da jedva stoji na nogama, kao 
da mu je smrt za vratom, a sve do početka časa hrvao se s drugovima i skakao po klupama kao divojarac!
   „Sad će Suk da podvali Golubu!“ mislili su đaci. I, razumije se, navijali su za svog Suka!

Oboj kružić ispred tačne tvrdnje.

Niko u razredu ne voli učenike poput Andrije Suknara.

Učenici koji ne uče, omiljeni su u odjeljenju.

Svako odjeljenje ima učenika koji je omiljen i koji svojim postupcima i šalama (majstorijama) uveseljava drugove 
iz razreda.

17. Pročitaj odlomak iz romana Životinjska farma Džordža Orvela i odgovori na zahtjev ispod teksta.

O tome vam želim govoriti. Drugovi, kakav je sada naš život? Pogledajmo: naš život je bijedan, tegoban i kratak. Kada 
dođemo na ovaj svijet, daju nam upravo toliko hrane da jedva preživimo. Oni koji to mogu podnijeti, prisiljeni su raditi 
do posljednjeg atoma snage. Kada prestanemo biti korisni, istog trenutka nas kolju sa odvratnom okrutnošću. Nijedna 
životinja u Engleskoj nakon što napuni godinu dana ne zna šta znači sreća i dokolica. Nijedna životinja u Engleskoj nije 
slobodna. Život životinje je bijeda i ropstvo; to je živa istina. Ali je li naša sudbina dio općeg prirodnog poretka? Ili je to 
stoga što ova naša siromašna domovina ne može onima koji u njoj prebivaju pružiti pristojan život. 

O čemu je govorio Major drugim životinjama na sastanku?

Oboj kružiće ispred tačnih odgovora.

Major je govorio o ljepoti života. 

Major je govorio o teškim uvjetima na farmi.

Major je govorio o poslovima koji ih očekuju.

Major je govorio da nijedna životinja u Engleskoj nije slobodna.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

18. Pažljivo pročitaj date rečenice. Prisjeti se pravilnog pisanja odričnih zamjenica. 

Oboj kružiće ispred rečenica u kojima su zamjenice tačno napisane.

Ni sa kim nisam razgovarala o ovom problemu.

Nastavnica nije govorila o nikome.

Nismo razgovarali ni o kome.

Sa nikim nisam u lošim odnosima.

19. Pročitaj odlomak iz književnog djela Knjiga dana Tahe Huseina, zatim odgovori na zahtjev ispod teksta.

Čega se još sjeća? Skrivene strepnje koja mu je gotovo razdirala srce. Jer svakog trenutka užitak koji mu je pružalo 
recitovanje, mogao je biti prekinut pozivom sestre da se vrati kući. Toliko se opirao da ga je morala uhvatiti kao busen 
trave do mjesta na kojem bi ga ostavljala majci u čije bi krilo polegao glavu. Naginjala bi se nad njegovim zatvorenim 
očima, otvarala bi mu jedno a zatim drugo oko, ukapavala neku tečnost od koje je osjećao samo bol, a nikakvu korist. 
Boljelo ga je, ali se nije žalio niti plakao, nije želio da bude kao njegova mlađa sestra plačljivica. Zatim su ga prenosili u 
jedan kutak sobice. Sestra bi ga stavila na spavanje u postelju na prostrtom dušeku. Prekrila bi ga pokrivačem i napuštala. 
Tako ostavljenom, srce mu je htjelo iskočiti. Napregnuo bi uši s takvom oštrinom da bi mogao probušiti zid u trenutku 
kad bi začuo ljupku melodiju pjesnika u noći. San bi ga savladao i više ništa ne bi osjećao sve do trenutka kada bi se 
probudio usred usnulog svijeta svoje braće i sestara koji su spokojno spavali. Tada bi svukao pokrivač sa lica oklijevajući 
i sa strahom, jer nije volio spavati otkrivenog lica. 

Oboj kružiće ispred tačnih tvrdnji.

Dječaku je bilo bolje od kapi koje bi mu nakapali u oči.

Sestra je dječaka stavljala na spavanje u postelju na prostrtom dušeku.

Dječaka nije bilo strah da ostane sam u sobi.

Dječak nije volio spavati otkrivenog lica.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

20. Pažljivo pročitaj odlomak iz narodne balade Hasanaginica. 

„Ne čekaj me u dvoru b’jelomu,  
ni u dvoru, ni u rodu momu!” 
Kad kaduna r’ječi razumjela, 
još je jadna u toj misli stala, 
jeka stade konja oko dvora, 
i pobježe Hasanaginica, 
da vrat lomi kuli niz pendžere.
 Za njom trče dvi ćeri djevojke: 
„Vrati nam se, mila majko naša, 
nije ovo babo Hasan-aga, 
već daidža, Pintorović beže!” 
I vrati se Hasanaginica,
 ter se vješa bratu oko vrata: 
„Da, moj brate, velike sramote, 
gdi me šalje od petero dice!” 
Beže muči, ne govori ništa, 
već se maša u džepe svione, 
i vadi njoj knjigu oprošćenja, 
da uzimlje potpuno vjenčanje, 
da gre s njime majci uzatrage. 
Kad kaduna knjigu proučila, 
dva je sina u čelo ljubila, 
a dv’je ćeri u rumena lica; 
a s malahnim u bešici sinkom, 
od’jeliti nikako ne mogla, 
već je bratac za ruke uzeo, 
i jedva je sinkom rastavio, 
ter je meće k sebi na konjica, s
 njome grede dvoru bijelome.

Sastavi kraći tekst u kome ćeš objasniti situaciju u kojoj se Hasanaginica našla. U nekoliko jezički i pravopisno ispravnih 
rečenica obrazloži koja osjećanja ispoljava Hasanaginica u razgovoru sa bratom a proizilaze kao posljedica poruke koju 
joj upućuje Hasan-aga.

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

_________________________________________________________________________________________________

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

PRAZNA STRANA

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

IDENTIFIKACIONI OBRAZAC

________________________________________________________________________________
IME, IME JEDNOG RODITELJA/DRUGOG ZAKONSKOG ZASTUPNIKA, PREZIME UČENIKA

OSNOVNA ŠKOLA       _______________________________________________________________

MJESTO _______________________________________________________________

OPĆINA _______________________________________________________________

__________________________________________________
POTPIS DEŽURNOG NASTAVNIKA

IDENTIFIKACIONI BROJ UČENIKA

Republika Srbija
MINISTARSTVO PROSVJETE

ZAVOD ZA VREDNOVANJE KVALITETA 
OBRAZOVANJA I ODGOJA

ZAVRŠNI ISPIT NA KRAJU OSNOVNOG OBRAZOVANJA I ODGOJA

TEST

BOSANSKI JEZIK I KNJIŽEVNOST

PRIMJERAK ZA ŠKOLU

ZALIJEPITI IDENTIFIKACIONU
NALJEPNICU

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

© ТестМастер, Факултет организационих наука, Универзитет у Београду


